
				এই পাতাটির মুদ্রণ সংশোধন করা প্রয়োজন। 
२७४ }
নৈমিত্তিকগণ এই কথা বলিয়া চলিয়া গেলে, রাজা অত্যন্ত হর্ষান্বিত হইয়াছিলেন । শাস্তার জননী সাত দিন মধ্যেই স্বৰ্গগামিনী হইয়াছিলেন । ৩৭ ৷
র্তাহার জন্ম হইলে, শাক্যবংশীয়গণ মুনির ন্যায় শান্তি প্রাপ্ত হইয়াছিলেন । ইহা দেখিয়া শিশুর নাম শাক্যমুনি রাখা হইয়াছিল । ৩৮ ৷
রাজা শিশুর তেজ দশন করিয়া, ইনি দেবতাদিগেরও দেবতা এইরূপ নিশ্চয় করিয়া ইহার নাম দেবাতিদেব রাখিয়াছিলেন । ৩৯ ৷
অতঃপর তত্ত্বদশী অসিত মুনি কুমারকে দর্শন করিবার জন্য আদর সহকারে নারদের সহিত তথtয় আগমন করিয়াছিলেন । ৪০ ৷
তিনি বালার্কসদৃশ ও কল্পপ্রকাশক বোধিসত্ত্বকে বিলোকন করিয়া কমলতুল্য নিজ মুখপদ্মের বিকাশশোভা প্রাপ্ত হইয়াছিলেন । ৪১ ৷
অসিত মুনি আতিথ্যকারী ও প্রণত রাজাকে বলিয়াছিলেন, হে রাজন! আপনি যেমন গুণগণে স্পৃহণীয় তদ্রুপ এই পুত্রটাদ্ধারাও ম্প্রহণীয় হইয়াছেন। ৪২।
শিশুর এই সকল লক্ষণ মোক্ষসম্পদ সূচনা করিতেছে এবং চক্ৰবৰ্ত্তীর সম্পদও সূচিত হইতেছে। এই সকল লক্ষণের ফল বিনশ্বর নহে । ৪৩ ৷
ইনি বোধিপ্রভাবে সম্বুদ্ধ হইবেন। ধন্য ব্যক্তিই ইহার মুখপদ্ম নেত্রদ্বারা বিলোকন করিবে । ৪৪ ৷
বিবুধগণ বোধিরূপ দুগ্ধের মহোদধিস্বরূপ এই শুদ্ধসত্ত্ব কুমারের বাক্যামৃত শ্রবণ করিয়া ধন্য হইবেন । ৪৫ ৷
এ জগৎ এখন পুণ্যবান। একমাত্র আমিই বঞ্চিত হইলাম । যেহেতু আমার কাল পূর্ণ হইয়াছে। ইহার দর্শন আমার দুর্লভ হইল । ৪৬ ৷

